
SÜP, Società d’Ütil public Sent
La radunanza generala da la società da l’Ütil public ha lö als 28 marz 2003, a las 20.15 al restorant
Fontana.
Tractandas:
1. Protocol da la radunanza dals 12 avrigl 2002 3. Rendaquints Ütil public e biblioteca
2. Rapports: - president 4. Rapport revisurs

- prümaran Prà S. Flurin 5. Contribuziun annuala
- biblioteca 6. Che faina quist on sün prümaran?
- alleas 7. Discussiun actività 2003
- a reguard concerts etc. 8. Varia

Il president: Georg Buchli

Sairada d’infuormaziun
Il forum d’economia Engiadina Bassa / Val Müstair invida a tuot la populaziun ad üna sairada d’infuormaziun.
In seguit als referats as haja la pussibiltà da far dumondas, propostas e giavüschs.

I vain infuormà sur dal:

• forum d’economia Engiadina Bassa / Val Müstair
• Interreg – nouvs progets
• Regio Plus – ‘La regiun dal Parc naziunal Engiadina / Val Müstair’

Cura: gövgia, ils 20 marz 2003, 20.15 h

Ingio: in sala cumünala Misoch Sent

Chi: Philipp Gunzinger (forum d’economia)
Marisa Feuerstein (Interreg)
Gianna Rauch (Regio Plus)

Palperi vegl
In mardi, als 25 marz 2003 a partir da las 08.00 ramassaina palperi vegl.
Attenziun! Tenor las directivas da la Pro Engiadina Bassa pudaina ramassar be plü palperi lià in faschs cun
cordas chi tegnan. (Sachs e tas-chas da plastic e da palperi sco eir chartun nu sun admiss).

La scoula

Terratrembels – annunzcha d’observaziuns
L’institut da geofisica da la scoula politecnica federala a Turich (ETH) giavüscha cha la
populaziun annunzcha observaziuns cur cha la terra trembla, sco p.ex. l’ultima jada als
22 favrer 2003 (21:41).
Chi chi sainta, bada ed observa alch pro ün terratrembel po tour üna carta ed annunzchar

Il mas-chalch da Sent



directamaing. Las cartas as rechattan sül balcun pro l’administraziun cumünala. Grazia fich!

L’institut per terratrembels ETH

Avis – deponia cumünala illa chasa da parcar
La deponia da Stron es causa fabrica da l’Arina gnüda spostada illa chasa da parcar in Davo Stron.
Il Cussagl cumünal giavüscha chi gnia fat adöver, causa surchargiamaint dals oters deposits, da quista
deponia.

Il Cussagl cumünal

Aint in alp esa bella vita……..
Nus exercitain in ün coro ad hoc ün pêr chanzuns pella festa d’alp sül Prümaran Prà S. Flurin, als
10 avuost 2003.
Minchün e minchüna (eir uffants) es invidà da’s partecipar. Nossa prüma prouva ha lö gövgia,
als 27 marz 2003 a las 20.30 in sala cumünala.

Corina Caviezel

Giantar cumünaivel
Mardi, als 18 marz 2003 a las 12.00 i’l restorant Fontana. Annunzchas piglia incunter dna. Erica Clalüna,
tel. 081 / 864 07 59.

Jörg Büchel, rav.

GA-Flexicard – sporta da bigliets favuraivels
Per promouver il trafic public, dà il Cumün a nossa populaziun la pussibiltà da cumprar bigliets
favuraivels, culs quals i’s po viagiar in tuot la Svizra cul tren, posta, barcha, tram e bus ün di a la lunga.
Il bigliet es datà e vaglia be per quel di. Per mincha di es avantman be ün bigliet.
Interessents pon reservar il bigliet pro’l büro cumünal, tel. 081 / 861 20 60.
Predsch dal bigliet: fr. 28.—

Chascha cumünala

Da dar a fit
üna garascha in Avant Baselgia a partir da subit o tenor cunvegna.
Interessents dessan s’annunzchar p.pl. pro: Aita Nogler, tel. 081/864 01 13.

CORP DA PUMPIERS SENT
Venderdi, 25 avrigl 2003, la saira a las 20.00 ha lö la prüma prouva da pumpiers. Da cumparair han tuot quels chi
sun gnüts recrutats da las annadas 1961 fin e cun 1982 . Ils exercizis cumainzan a las 20.00 tenor ura dal clucher.
Tuot ils exercizis sün quaist plan sun obligatoris.

Attenziun! A partir dal 1994 es in vigur ün nouv reglamaint da pumpiers. Interessents til pon retrar in büro
cumünal. La cumischiun da fö ha decis da far prestar servezzan da pumpiers a tuots quels tanter 21 e 42 ons.

Per mancanzas d'exercizis, sainza s-chüsa in scrit e motivada, vain chastià in basa al chapitel 9 dal nouv reglamaint
da pumpiers. La cumischiun accepta be s-chüsas valablas tenor il nouv reglamaint. Formulars
da s-chüsa pon gnir retrats in büro cumünal.
Las s-chüsas ston gnir inoltradas  fin il plü tard 5 dis davo l'exercizi, be a la chancellaria cumünala.



Attenziun: Pro tuot ils exercizis sün quaist plan, esa da tour cun sai, chaplina e giacca da pumpiers.

PLAN DA LAVUR PER L'ON 2003

Graduats: Marz 26 marcurdi 19.30 - 22.00
Avrigl 14 lündeschdi 20.00.-.22.00
Avrigl 23 marcurdi 20.00 - 22.00
Avuost 18 lündeschdi 20.00 - 22.00
October 01 marcurdi 20.00 – 22.00

Corp da pumpiers: Avrigl 24 giövgia 20.00 - 22.00
Avrigl 28 lündeschdi 20.00 - 22.00
Mai 02 venderdi 20.00 - 22.00
Avuost 22 venderdi 20.00 - 22.00
Avuost 25 lündeschdi 20.00 - 22.00
Avuost 29 venderdi 20.00 - 22.00

EXERCIZIS SUPPLEMENTARS

Secziun da gas: Avrigl 25 venderdi 20.00 - 22.00
Avrigl 28 lündeschdi 20.00 - 22.00
Mai 02 venderdi 20.00 - 22.00
Avuost 22 venderdi 20.00 - 22.00
Avuost 25 lündeschdi 19.00 - 23.00
Avuost 29 venderdi 20.00 - 22.00
December 19 venderdi 20.00 - 22.00

Gruppas: Gruppa 1: Secziun da gas
Gruppa 2: Gruppa da salvamaint

COMMANDO   DA   PUMPIERS

Il cumandant:                              Il vice-cumandant:

          Schmidt Jachen Andri                        Stecher Fadri


